
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
কুম্ভ । যে পারে সে বোধ হয় যা চায় তাই পায় ?
ঠাকুরদা। সে যে কিছু চায় না। ভিক্ষুকের কর্ম নয় রাজাকে চেনা । ছোটো ভিক্ষুক বড়ো ভিক্ষুককেই রাজা বলে মনে করে বসে । আজ যে লোকটা গা-ভরা গয়না প’রে রাস্তার দুই ধারের লোকের দুই চক্ষুর কাছে ভিক্ষে চেয়ে বেড়িয়েছে, তোরা লোভীরা তাকেই রাজা বলে ঠাউরে বসে আছিস — ঐ-যে আমার পাগলা আসছে। আয় ভাই, আয়— আর তো বাজে বকতে পারি নে— একটু মাতামাতি করে নেওয়া যাক ।
পাগলের প্রবেশ ও গান
তোরা যে য| বলিস ভাই, আমার সোনার হরিণ চাই । সেই মনোহরণ চপলচরণ
সোনার হরিণ চাই । সে যে চমকে বেড়ায়, দৃষ্টি এড়ায়,
যায় না তারে বাধা— তার নাগাল পেলে পলায় ঠেলে, লাগায় চোখে ধাদা । তবু ছুটব পিছে মিছেমিছে
পাই বা নাহি পাই । আমি আপন-মনে মাঠে বনে
উধাও হয়ে ধাই । তোরা পাবার জিনিস হাটে কিনিস রাখিস ঘরে ভরে—

		 এই পাতা শেষ সম্পাদিত হয়েছে ১৮:৪৩টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

